


Jopie Fourie

(27 Augustus 1878 — 20 Desember 1914) was 'n Boerekryger in die Tweede Vryheidsoorlog. Tydens die Eerste
Weéreldoorlog was hy 'n offisier in die Suid-Afrikaanse Burgermag. Sonder om te bedank, het hy by die rebellie

aangesluit. Hy is gevang, verhoor, ter dood veroordeel en gefusileer.

Christiaan Frederik Beyers

(Banghoek, distrik Stellenbosch, 23 September 1869 — Vaalrivier, distrik Makwassie, 8 Desember 1914), was

Boeregeneraal, prokureur, en leier in die Maritz-rebellie van

914.

Hendrik Potgieter

Andries Hendrik Potgieter, leier van die tweede groot trekgeselskap wat die Kaapkolonie verlaat het, is op (19
Desember 1792-16 Desember 1852) in die distrik Graaff-Reinet gebore as seun van Hermanus Potgieter en
Petronella Margaretha Kruger. Later het hy in die distrik Tarka gewoon, waar hy 'n man van aansien was. Volgens
die beskrywing van tydgenote was hy 'n groot man van oor die ses voet, sterk gebou en met 'n indrukwekkende
maar vriendelike voorkoms. Sy baard en hare was donkerbruin met 'n rooi skynsel, en tot ongeveer middelbare
leeftyd het hy sy hare om die kop met 'n rand geskeer. Volgens die biografie van Potgieter en Theunissen was hy
meestal in blou molvel of swart laken gekleed en het in die week 'n breérand-strooihoed gedra, maar met
plegtighede het hy 'n vaal hoébol-keil gedra en 'n kort broek wat net onder sy knieé met silwergespes vasgehou is.

GIDEON SCHEEPERS

Gideon Jacobus Scheepers is gebore op 4 April 1878 te Middelburg in die

Zuid-Afrikaansche Republie

k as die seun

van Jacobus Johannes Scheepers en Sophia Charlotte (née Van der Merwe). Op die ouderdom van 16 jaar word
hy heliografis by die ZAR-staatsartillerie. In 1897 word hy bevorder tot korporaal. In Mei 1898 word hy gesekondeer
na die Oranje-Vrystaat Artillerie. Hy word bevorder tot sersan

PAUL KRUGER

Stephanus Johannes Paulus Kruger (plaas Bulhoek, distrik Steynsburg, 10 Oktober 1825 — 14
Julie 1904, Clarens, Switserland), ook bekend as "Oom Paul", is gebore in die Kaapkolonie uit 'n familie

van Pruisiese afkoms. Hy was 'n prominente Boere weerstandsleier teen die Britse bewind en het later, op 30_
Desember 1883, die laaste president van die

Zuid-Afrikaansche Republiek geword.

Andries Pretorius

distrik Pretoria) was 'n Voortrekkerleier wat 'n belangrike rol gespeel het in die vestiging van die Zuid-Afrikaansche

Republiek, sowel as die vroeére, maar kortstondige Natalia Republiek in Suid-Afrika. Hy was ook 'n sleutelfiguur in
die Slag van Bloedrivier. Die adminstratiewe hoofstad van Suid-Afrika, Pretoria, is na Andries Pretorius genoem.

Christiaan De Wet

Christiaan Rudolf De Wet (*Smithfield, 7 Oktober 1854 — TDewetsdorp, 3 Februarie 1922) was 'n Boeregeneraal
tydens die Tweede Vryheidsoorlog en 'n leier in die Rebellie van 1914. Teen die einde van die Tweede
Vryheidsoorlog het hy die belange van die Oranje-Vrystaat by die vredesamesprekinge verteenwoordig as
waarnemende Staatspresident omdat pres. M.T. Steyn te siek was om dit te doen.

Sarel Cilliers

Sarel Arnoldus Cilliers (7 September 1801 — 4 Oktober 1871) was 'n Voortrekkerleier. Hy is gebore naby

die Klein-Drakenstein en groei op in Graaff-Reinet. Hy sluit tydens die groot trek by A.H. Potgieter aan in 1837. Hy
het deelgeneem aan die slag by Vegkop en het hom ook onderskei by die Slag van Bloedrivier. Hy het aan die
Voortrekkers se versoek gestalte gegee om 'n Gelofte aan God Drie-enig te maak, dat indien Hy hulle die
oorwinning by Bloedrivier sal gee, die dag en datum soos 'n Sabbat herdenk sal word deur al die nageslagte heen.

Hy het 'n dankdiens na die oorwinning gehou.

Piet Retief

Pieter Mauritz Retief, beter bekend as Piet Retief, was 'n Voortrekkerleier wat op 12 November 1780 op die

plaas Welvanpas naby Wellington, in die destydse Kaapkolonie, gebore is.

Koos De La Rey

Generaal Koos de la Rey (Jacobus Herculaas de la Rey) (22 Oktober 1847, Winburg — 15 September 1914,
Langlaagte) was 'n Boeregeneraal gedurende die Tweede Vryheidsoorlog en word geag as een van die grootste
militére leiers tydens daardie konflik. De la Rey was 'n diep gelowige mens en 'n sakbybel was selde nie in sy
hande nie. Hy het 'n formidabele voorkoms gehad - 'n lang, netjies gesnyde bruin baard met 'n hoé voorhoof met
gesonke oé wat hom 'n patriargale voorkoms gegee het.

Siener Van Rensburg

Nicolaas Pieter Johannes ("Niklaas" of "Siener") Janse van Rensburg (30 Augustus 1864 - 11
Maart 1926) was 'n Boer in die Zuid-Afrikaansche Republiek - ook bekend as Transvaal - en later 'n burger van
Suid-Afrika wat deur sy volksgenote as 'n profeet van die Boere beskou is. Gevolglik het hy bekend gestaan
as Siener van Rensburg. Sy akkurate voorspellings van toekomstige gebeure het bestaan uit patriotiese en
godsdienstige beelde.

Marthinus Steyn

Marthinus Theunis Steyn (Rietfontein, Winburg, Oranje-Vrystaat 2 Oktober 1857 — Bloemfontein, 28 November
1916) was 'n Suid-Afrikaanse politikus en staatsman, en die sesde en laaste Staatspresident van die Oranje-
Vrystaat van 1896 tot 1902. Die fregat SAS President Steyn is ha hom vernoem.

